
GAUTENGSE DEPARTEMENT VAN ONDERWYS

SENIORSERTIFIKAAT-EKSAMEN

BEDRYFSEKONOMIE HG

TYD
:  3 uur

PUNTE 
:  400

INSTRUKSIES:

· Beantwoord SES vrae:  TWEE vrae in  Afdeling A en VIER vrae in Afdeling B.

· Vraag 5 van Afdeling B is verpligtend.
· LET WEL:  Moenie meer as SES vrae beantwoord nie.

· Antwoorde moet behoorlik genommer word in ooreenstemming met die numering in die vraestel.

· Netheid en die sistematiese uiteensetting van feite is ’n vereiste.




AFDELING A

Beantwoord twee vrae in hierdie afdeling.

VRAAG 1

Die geregistreerde of nominale kapitaal van ’n publieke maatskappy kan verkry word by wyse van ’n prospektus wat deur ’n finansiële inrigting onderskryf is.  Kapitaal  wat so verkry is, staan bekend as aandelekapitaal of eie kapitaal.  Beskryf nominale kapitaal; uitgereikte kapitaal; prospektus en onderskrywing (garansie).  Noem en verduidelik die verskillende soorte aandele wat ’n publieke maatskappy kan uitreik.
[80]

VRAAG 2

Vier oudkollegas het hulle pensioenpakkette gekombineer en ’n onderneming met die naam, Malotana, gestig.  Na twee jaar is die onderneming op die Johannesburgse Effektebeurs geregistreer.  Beantwoord die volgende vrae wat betrekking het op Malotana.

· Watter soort onderneming is Malotana nou?

· Wat word die vier kollegas wat Malotana gestig het, genoem?

· Noem die voor- en nadele van Malotana.

· Watter eienskappe van Malotana onderskei dit van ander ondernemingsvorme?

· Noem die dienste wat die Johannesburgse Effektebeurs aan Malotana lewer.
[80]

VRAAG 3

Die volgende ondernemings word in Gauteng en die Noord-Wes Provinsie gevind:

3.1 
Fatima en George Bakkery bak wit- en bruinbrood vir al die supermarkte en 
kafees in hulle omgewing.

3.2 
Murray en Roberts Bpk. bou ’n groot gebou op die hoek van Rissik en 
Breestraat in Johannesburg.

3.3 
Wong vervaardigers vervaardig drie verskillende soorte skoolrokke vir drie 
skole in die omgewing.

Identifiseer die produksiestelsel wat deur die ondernemings toegepas is by elkeen van die drie produkte.  Bespreek elkeen volledig.
[80]

VRAAG 4

’n Bekende vrugtesapmaatskappy het ’n unieke en nasionale reklameveldtog bekend gestel. Die doel is om verkope te verbeter en produkaanvaarding van alle vrugtesap te promoveer.

Stel ’n verslag saam waarin u die vrugtesapmaatskappy se reklameveldtog op so ’n wyse uiteensit dat die basiese stappe in die beplanning duidelik aangetoon word.

TOTAAL VIR AFDELING A:
[80]

[160]

AFDELING B

Beantwoord VIER vrae in hierdie afdeling: Vraag 5 is VERPLIGTEND.

VRAAG 5

VERPLIGTEND
Dui aan of die volgende stellings WAAR of VALS is.  Indien die stelling vals is, moet u die korrekte weergawe van die onderstreepte woord(e) gee.

5.1 ’n Goeie voorbeeld van ’n voordeel van die desentralisasie van administratiewe aktiwiteite is dat  die duplikasie van dienste en toerusting grootliks uitgeskakel kan word.

5.2 Die Landbank is die bewaarder van goud en buitelandse valutareserwes.

5.3 Gelykbreekpunt is die vlak van produksie waar die onderneming sy hoogste ekonomiese bedryfskapasiteit bereik.

5.4 Bo-koste is die aantal kere wat ’n gegewe bedrag geld wat in voorraad opgesluit is in kontant omgesit word.




5.5
Die lyn- en staf-organisasiestruktuur maak gebruik van ’n aantal spesialiste of adviseurs uit verskillende afdelings om ’n span te  vorm wat ’n sekere opdrag moet uitvoer.

5.6 
Werkmeting het ten doel om die presiese tyd wat ’n werker met die nodige vaardigheid aan ’n bepaalde taak bestee, te bepaal.

5.7 
Om versekerbare belang te hê, beteken dat die versekerde alle relevante feite wat die versekeraar mag beïnvloed in die oorweging van die risiko, moet verklaar.

5.8 
Die kapitaalmark bied  korttermynlenings.

5.9 
Die akte van oprigting en die prospektus vorm saam die konstitusie              
(grondwet) van ’n publieke maatskappy.

5.10 Franchising (konsessie) is wanneer die eienaar van ’n besigheid aan ’n 
ander persoon die reg verkoop om teen bepaalde voorwaardes, ’n 
besigheid vir eie gewin te bedryf.

5.11 Prysbeleid het betrekking op beide  fisiese goedere sowel as dienste.

5.12 Volmaakte mededinging verwys daarna dat  die vervaardiger die enigste verkoper van ’n bepaalde produk is en dat hy self die prys van die produk bepaal.

12X3=
(36)

Skryf slegs die ontbrekende woord(e) langs die betrokke vraagnommer in u antwoordboek neer.

5.13 Nadat die prospektus van King Kong Bpk. uitgereik is, moet die minimum inskrywing binne _________ dae ontvang word.

5.14 Tarzan (Edms.) Bpk kan met besigheid begin sodra die ___________ ontvang is.

5.15 Die ___________ toon die verhouding tussen eie en geleende kapitaal van ’n onderneming.

5.16 _________ koste bly onveranderd ongeag die hoeveelheid eenhede van die produk wat vervaardig word.

5.17 Die tydperk wat verloop vandat die produk op die mark geplaas word tot dit finaal van die mark onttrek word, word die ___________ van die produk genoem.

5.18 ___________ verwys na versekeringsmaatskappye wat baie groot risiko’s (byvoorbeeld die Titanic skip) wat hulle nie alleen kan dra nie, tussen ander maatskappye versprei.

5.19
Gesag kan gedelegeer word, maar nie ___________ nie.


5.20
’n Vennootskap bestaan uit ’n minimum van __________ en ’n maksimum van 
___________ vennote.


5.21
’n Privaat maatskappy moet minstens _________, maar nie meer as _______ lede hê nie.

5.22
Die verslag wat ’n bank uitreik rakende die kredietwaardigheid van ’n klant staan bekend as ___________ .

5.23
Pragtige Verf Bpk. verkoop hulle verf in plastiekhouers.  Dit staan bekend as ___________ verpakking.

5.24
Gedurende ’n televisieprogram is aangekondig dat BP geld geskenk het vir die bou van ’n skool.  Dit staan bekend as ________.

12X2=


(24)

[60]

VRAAG 6

ONDERNEMINGSVORME

6.1 U word vir advies genader deur direkteure van ’n maatskappy wat nie goed presteer nie.   Vir die laaste twee jaar het hulle nie ’n goeie opbrengs op hulle kapitaal ontvang nie.  U vertel hulle omtrent die opsie van amalgamasie en vind uit dat hulle nog nooit van die konsep gehoor het nie.

6.1.1
Omskryf volledig aan hulle wat die term amalgamasie beteken.

6.1.2 Verduidelik die verskillende tipes amalgamasie aan hulle en noem voorbeelde van elk.

6.1.3 Beskryf die voordele wat amalgamasie vir hulle inhou.

6.2
U het onlangs ’n obligasie deur die pos van HZL Bpk ontvang.

6.2.1 Wat is ’n obligasie?

6.2.2 Hoekom het HZL Bpk. dit aan u gestuur?

6.2.3 Wat word u deur HZL Bpk genoem?

6.2.4 U het ’n vergadering van HZL Bpk. bygewoon.  Op ’n sekere stadium moes die teenwoordige persone stem oor ’n saak.  Sal u stem oorweeg word?  Gee ’n rede vir u antwoord.

6.2.5 As die soort obligasie wat u ontvang het aflosbaar is, wat beteken dit vir u?

6.3
Wessie en Mondi is vennote en het respektiewelik ’n gesamentlike kapitaal van R100 000 en R50 000 bygedra.


Hulle vennootskapsooreenkoms stel dit dat alle winste en verliese verdeel moet  word volgens kapitaalbydrae.  Hoeveel sal elkeen ontvang indien hulle ’n  wins van R20 000 maak?


(20)

(2)

(2)

(2)

(2)

(2)

(6)

6.4
Dit is vennote se plig om te verseker dat die vennootskap suksesvol is.  Lys 
SES pligte en regte van vennote teenoor mekaar.
(12)

6.5
Jackie, Selby en Ronald moet ’n dokument, wat ’n stigtingsverklaring genoem word, voltooi.

6.5.1 
Wat is ’n stigtingsverklaring?

6.5.2 
Hoekom moet dit voltooi word?

6.5.3 
Wat moet hulle na voltooiing van die dokument daarmee doen?


6.5.4
Noem DRIE besonderhede wat daarop moet voorkom.
(12)

[60]

VRAAG 7

BEMARKINGSFUNKSIE

7.1 U is die bemarkingsbestuurder van ’n maatskappy wat ’n nuwe wasmasjien bemark.  Een van u pligte is om voornemende kopers bewus te maak van die produk.  U het die keuse om óf te adverteer óf om van persoonlike verkope gebruik te maak as metode van kommunikasie.  Verduidelik met redes waarom u op een van die twee sal besluit.

7.2 Verduidelik die doelwitte van verpakking as bemarkings-instrument.

7.3 Dui die verskil aan tussen fabrieksverteenwoordigers (agente) en verkoopsagente.

7.4 Hoekom is prysaanpassings belangrik vir die vervaardiger?

7.5 Omskryf die volgende terme:

7.5.1
Semi-bestuurbare veranderlikes

7.5.2 Skakeldienste

7.5.3 Del-credere kommissie

7.5.4 Advertensieveldtog

7.5.5 Optimale bemarkingsresep
(24)

(8)

(10)

(8)

(10)

[60]

VRAAG 8

FINANSIËLE FUNKSIE

8.1
Johan en Martin is skoonmakers wat albei vir die MVS-maatskappy werk.  Hulle werk al vir ’n jaar saam.  Johan besluit om ’n versekeringsmaatskappy te nader om Martin se lewe vir die bedrag van R200 000 te verseker.  Word Johan, volgens die basiese vereistes van versekerbare belang, toegelaat om Martin se lewe te verseker?  Verduidelik.
(18)

8.2
Verduidelik likiditeitsanalise volledig.

8.3
Noem TWEE voorbeelde van korttermynlaste.
(18)

(4)

8.4
Noem TWEE redes waarom waardevermindering op vaste bates gereeld afgeskryf moet word.

8.5 
Bereken die bedrag wat uitbetaal sal word, as  eiendom wat R50 000 werd is, 
verseker word vir R40 000 en ’n brand skade van R800 veroorsaak.

8.6
Omskryf die volgende begrippe:

8.6.1
Deknota

8.6.2 Minimum vlak van voorraad

8.6.3 Buffer / Reserwevoorraad

8.6.4 Getrouheidswaarborg

8.6.5 Kontantbegroting
(4)

(6)

(10)

[60]

VRAAG 9

PRODUKSIEFUNKSIE EN ADMINISTRATIEWE FUNKSIE

9.1 Vervaardigers streef daarna om goeie kwaliteit produkte te lewer al is dit somtyds moeilik as gevolg van omstandighede buite hulle beheer.  Verduidelik VYF faktore wat gehaltebeheer kan beïnvloed.

9.2 Onderskei tussen direkte en indirekte koste.

9.3 Bestuursinligting moet aan sekere eise wat gestel word, voldoen.  Beskryf VYF van die eise.

9.4 Noem TWEE soorte fabrieksmasjinerie.

9.5
Noem VYF voordele van produkspesifikasie.

9.6
Verbruikers weerhou hulle daarvan om goedere en dienste te koop as die 
pryse te hoog is.  Noem VYF redes waarom koste (prys) belangrik is vir die


verbruiker.
(10)

(4)

(10)

(4)

(10)

(10)

9.7 Omskryf die volgende konsepte:

9.7.1
Veiligheidsgrens

9.7.2
Toetsing

9.7.3
Informasie

9.7.4
Statistiek

VRAAG 10

FUNKSIES VAN ALGEMENE BESTUUR, DIE ONDERNEMING EN SY OMGEWING

10.1 Beplanning behels die formulering van doelstellings wat in die  toekoms bereik wil word.  Meld VYF beginsels van doeltreffende beplanning.

10.2
Skryf kort aantekeninge oor die DRIE vlakke van bestuur in ’n onderneming.
(2)

(2)

(4)

(4)

[60]
(10)

(12)

10.3 
Bespreek die volgende aspekte in verband met organisasie as ’n bestuurstaak:

10.3.1 Omskrywing

10.3.2 Funksionele organisasiestruktuur

10.3.3 Projek-organisasie

10.4 
Die Suid-Afrikaanse Buro vir Standaarde is gestig om die standaardisasie van 
kommoditeite en vervaardiging te bevorder.  Omskryf kortliks SES van die 
belangrikste dienste aan vervaardigers en verbruikers.

10.5

Meld kortliks SES belangrike dienste wat deur die Kamer van Koophandel 


gebied word.
(4)

(6)

(4)

(12)

(12)

[60]

TOTAAL VIR AFDELING B:

TOTAAL:
240

400













b.o.


